
608 തലശ്ശേരി രേഖകൾ

ഉറപ്യ കൊമ്പിഞ്ഞി തൊശക്കാനയിൽ അടയാത്തത അന്നെ മുതൽ തലശ്ശെരിയിൽ
 തന്നെ അമാനമായി വെച്ചത സായ്പു അവർകൾ അറഞ്ഞിരിക്കുന്നല്ലൊ. തുട്ടുറുപ്പ്യ
 ഇക്കഴിഞ്ഞ എടവമാസം 21 നു മുതൽക്ക വാങ്ങുകയും കൊടുക്കുകയും അരുതെന്നുവെച്ച
 കൊഴിക്കൊട്ടനിന്ന എഴുതിയ പരസ്യക്കത്തും അപ്രകാരം നടന്നൊളണമെന്ന 25 നു
 സായ്പു അവർകൾ എഴുതിയ കത്തും 26 നു അത്ത്രെ ഇവിട എത്തീട്ടുള്ളൂ, എടവമാസം
 18 നുക്ക മുൻമ്പെ തന്നെയെല്ലൊ ഇപ്പൊൾ അമാനമായിട്ട വെച്ചിരിക്കുന്ന ഉറപ്യ അവിടെ
 എത്തിച്ചിരിക്കുന്നത. പരസ്യമായ കത്ത ഇവിട എത്തിയതിന്റെശെഷം നമ്മുടെ പറ്റിലും
 പ്രവൃത്തിക്കാരന്മാരെ പറ്റിലും അകപ്പെട്ട തുട്ടുറുപ്യ ഇങ്ങന്ന പൊറുക്ക എന്നല്ലൊ വരും 18
 നുക്ക മുൻമ്പെ അവിടക്കൊണ്ടവെച്ചെ ഉറപ്പ്യ സായിപ അവർകൾ തന്നെ വെണ്ടുംവണ്ണം
 ആയതിന്റെ വിവരംപൊലെ കമീശനർ സായ്പുമാർക്ക എഴുതി ബൊധിപ്പിച്ച
 എടുപ്പാറാക്കിക്കൊള്ളണമെന്ന വെച്ച നാം സായ്പു അവർകളൊട പ്രാർത്ഥിക്കുന്ന.
 ബഹുമാനപ്പെട്ട കൊമ്പിഞ്ഞിയിൽ നികിതി ഉറുപ്യ കിഴിൽ ബൊധിപ്പിച്ച വന്നത ഒക്കയും
 ഈ രാജ്യത്തുള്ള നെല്ലും ചരക്കുകളും ഒക്കയും വർത്തകന്മാർക്ക കൊടുത്ത അന്നന്ന
 അഴിയുന്ന നാണയമായിട്ടും പൊരാത്തത കടം വാങ്ങിയിട്ടും ആകുന്നു ബൊധിപ്പിച്ച
 വന്നത. ഈവക ച്ചെതങ്ങൾ നാം തന്നെ പൊറുക്കെണമെന്നുവെച്ചാൽ ആയതിന നാം
 പ്രാപ്തിയല്ല എന്ന സായ്പു അവർകൾക്ക എഴുതി ബൊധിപ്പിച്ച അറിയണ്ടതില്ലല്ലൊ.
 എന്നാൽ കൊല്ലം 975 മാണ്ട കന്നിമാസം 8 നു എഴുതിയത. കന്നി 18 നു ഇങ്കിരിയസ്സ
 കൊല്ലം 1799 മത സെത്തെമ്പ്രമാസം 26 നു പെർപ്പാക്കിയത.

1552 മത രാജശ്രീ വടക്കെ അധികാരി ജെമിസ്സ ഇഷ്ടിമീസായ്പു അവർകൾക്ക
 കൊട്ടെയത്ത മൂപ്പായ രാജാവ അവർകൾ സല്ലാം. എന്നാൽ സായ്പു അവർകൾ
 കാനഗൊവി പാപൂരായന്റെ പക്കൽ കൊടുത്തയച്ചെ കത്ത വായിച്ച അവസ്ഥയും
 അറിഞ്ഞു. 73 മതിലെ നിലവും 74 മതിലെ നികിതിയും ഇത്ത്രപ്പൊഴുവരെക്കും ബൊധിച്ചിട്ട
 ഇല്ല എന്നും 74 മതിലെ മുളകിൽ എതാനും എല്ലൊ ബൊധിപ്പിച്ചിട്ട ഉള്ളൂ എന്നും
 ബഹുമാനപ്പെട്ട കുമ്പഞ്ഞി സർക്കാരിൽ തങ്ങളക്കൊണ്ട വഴിപൊലെ ബൊധിച്ച
 വിശ്വസിച്ച അവസ്ഥയിൽനിന്ന വളരെ വിത്ത്യാസം കാഴ്മാൻ സങ്ങതി ആയിരിക്ക
 കൊണ്ട നമുക്ക വളര സങ്കടം ആകുന്ന എന്നും കൊട്ടെയത്ത രാജ്യത്തെക്കപ്പം തങ്ങളെ
 മുഖാന്തകരെണഒപ്പിച്ചവണ്ണം വരുമെന്ന മെൽ സ്ഥാനത്തിങ്കലെക്കബൊധിപ്പിക്കകൊണ്ട
 കപ്പം വരാതെയിരിക്കുന്ന സങ്ങതി എന്തന്നെ എഴുതി വരണമെന്നും പുനം ചാർത്തെണ്ടു
 ന്നതിന്നതങ്ങൾ അയക്കുന്നവരൊടുക്കുട കാനഗൊവീനയും ഗുമസ്ഥന്മാരയും കല്പിച്ച
 അയക്കയും ചെയ്യുമെന്നും മുൻമ്പെ തങ്ങൾ ചാർത്തുവാനയച്ചെ ആളുകളുടെ ചിലവിന
 എഴുതി അവര ചാർത്തിയ നികിതിയിൽ ഒരു അംശം എങ്കിലും ഇത്രപ്പൊഴുവരെക്കും
 ബൊധിപ്പിക്കാതെ ഇരിക്കുമ്പൊൾ ചിലവിന കൊടുത്തുകഴിയുമൊയെന്നും
 കൊട്ടയകത്തെ കപ്പം ബൊധിച്ചാൽ ഉടനെ ചാർത്തിയവർക്ക ചിലവിന കൊടുപ്പാൻ
 തക്കവണ്ണം രാജശ്രീ കമീശനർ സായ്പു അവർകളുടെ കൽപ്പന ഉണ്ടാകുമെന്നും ഇ
 സമയത്ത എഴുതി അയച്ചാൽ കൊട്ടെയകത്ത രാജ്യത്തിൽനിന്ന എത്രമൊതൽ വന്നു
 എന്ന നമ്മൊട അന്ന്വെഷിക്കുമെല്ലൊ. അതുകൊണ്ട ഇപ്പൊൾ എഴുതി അയച്ചുകൂടാ
 എന്നും അല്ലൊ സായ്പു അവർകൾ എഴുതി അയച്ച കത്തിൽ ആകുന്നു. 73 മതിലെ
 നികുതിയിൽ പുരപ്പണം കത്തിപ്പണവു പെരുമാളെ വകെയും കുലൊംവകയും ഒഴിയെ
 ശെഷം നികുതി മിക്കവാറും ബൊധിപ്പിക്കയും ചെയ്തു. 74 മതിലെ മൊളകിൽ പെരുമാളെ
 വകെയും കൊലൊം വകെയും ഒഴിക ശെഷം മുളക മിക്കവാറും അടഞ്ഞിരിക്കുന്നു. 74
 മത്തിലെ നികുതി എടുത്ത അടെക്കുന്നതും ഉണ്ടെല്ലൊ. പുനം ചാർത്തുവാൻ
 കാനഗൊവീന്റെ ഒരുമിച്ച ആളുകളെ കൽപ്പിക്കയും ചെയ്തു. 73 മതിലെ കണക്കതീർത്ത

